
ABSTRAK

Kajian ini menghuraikan tentang pembelajaran sosio-budaya dalam kraf tekat di daerah Kuala
Kangsar. Tekat adalah kraf jahitan sulaman Melayu yang sangat indah. Penyelidikan
menggunakan kaedah kualitatif, termasuk menemu bual Adiguru, menganalisis hasil karyanya,
mengkaji dokumen sokongan dan memerhati proses pembelajaran dalam bengkel. Kajian ini juga
menemu bual anak-anak, cucu-cucu dan pembantu-pembantu kepada Adiguru. Hasil dapatan
menunjukkan pemerhatian, peniruan, dan pengulangan adalah sebahagian daripada proses
pembelajaran kraf tekat. Bentuk-bentuk tekat tradisi boleh dikekalkan dan kemudian diubah
kepada reka bentuk moden. Kemahiran pembuatan tangan diturunkan daripada satu generasi ke
generasi seterusnya. Walau bagaimana pun mesin sulaman terkini juga digunakan.
Kesimpulannya, kekuatan kraf tekat ini terletak pada cara amalan masa kini. Kajian ini menjadi
contoh amalan kaedah pengajaran dan pembelajaran alternatif yang menghubungkan warisan
tradisi melalui pengetahuan dan pengalaman Adiguru untuk mengekalkan budaya tradisi identiti
bangsa dan budaya dalam Pendidikan Seni Visual.

SOCIACULTURAL EDUCATION IN THE CONTEXT OF EXPENSION AND
PRESERVATION OF TEKAT CRAFT IN KUALA KANGSAR DISTRICT

ABSTRACT

This study describes the socio-cultural education of Tekat crafts in the district ofKuala Kangsar.
Tekat is a beautiful Malay needlework embroidery craft. The researcher uses the qualitative
method, which includes interviewing the crafts master, analyzing her works, studying supportive
documents, and observing the learning processes in the workshop. Other interviews involving
children, grandchildren and apprentices ofthe crafts master are also conducted in this study. The
results show that observation, imitation, and repetition are parts of the learning processes in
Tekat crafts. The traditional embroidery forms can be retained and also transformed into modem

design. Hand-made skills are bequeathed from one generation to the next generation; however,
state of the arts embroidery machine is also used. In conclusion, the strength of the Tekat crafts
lies in the way they are currently practiced. This research serves as an example of alternative
teaching and learning method that links heritage trough knowledge and experience of the crafts
master to retain culture, tradition and national identity in Visual Art Education.

BABI

PENGENALAN

1.0 Pendahuluan

Bab Satu penulisan kajian ini menjelaskan beberapa aspek penting seperti

latarbelakang kajian, masalah kajian, objektif kajian, persoalan dan kepentingan

kajian, kerangka konsep serta definisi konsep. Sejajar dengan objektif utama

penyelidikan yang menjurus kepada strategi pembelajaran sosiobudaya dalam seni

kraf tekat di daerah Kuala Kangsar beberapa konsep seperti enkulturasi, adaptasi

dan asimilasi turut diperjelaskan dalam bab awal ini.

1.1 Latar belakang kajian

Proses pengekalan dan pengembangan kesenian di dalam sesebuah masyarakat

adalah terletak kepada proses pendidikan yang dialami. Dalam konteks kesenian

tradisi, proses pendidikan berlangsung dalam suasana pembelajaran tidak formal.

Pendidikan tidak formal ini merupakan proses pembelajaran yang disampaikan

tidak mempunyai penetapan masa, kaedah atau silibus tertentu. Kaedah

pendidikan tidak formal ini berlaku berasaskan pengalaman, pemerhatian,

perbuatan atau apa sahaja yang berlaku dalam kehidupan seharian manusia.

Secara tradisi, pendidikan tidak formal aliran tradisi berlaku dalam amalan

budaya dan adat serta perlakuan dan ia berlangsung sepanjang hayat. Pendidikan

tidak formal biasanya berlaku secara turun-temurun. Amalan yang berlangsung

dalam sesebuah keluarga melalui tingkah laku dan kepercayaan seterusnya

membentuk satu sistem pengetahuan. Sistem pengetahuan mengenai amalan atau

budaya pembuatan hasil kraf seperti aspek bahan, teknik dan falsafah dipindahkan

secara berterusan.

Agen sosialisasi yang sangat berpengaruh dalam pembentukan segala

aspek berasaskan kepada kekuatan sesuatu masyarakat itu ialah institusi keluarga.

Berasaskan kepada institusi keluarga, akan terbentuk nilai-nilai bahasa, budaya

dan kepercayaan tertentu termasuklah kesenian setempat. Setiap ahli komuniti

yang cinta dan menghargai hasil kraf bertanggungjawab terhadap semua proses

pengekalan dan pengembangan kesenian setempat.

Masyarakat merupakan kelompok manusia yang hidup dalam kumpulan

dan saling berinteraksi. Interaksi individu dan keluarga dalam sesebuah

masyarakat membina kekuatan nilai kesenian komuniti masing-masing. Interaksi

secara lisan, pemerhatian dan peniruan terhadap perlakuan ahli keluarga atau

komuniti adalah pendidikan secara berterusan. Basil interaksi antara ahli komuniti

menggalakkan sistem pendidikan tidak formal ini berterusan terutamanya bagi

pengekalan warisan budaya.

Sosiobudaya adalah hubungan masyarakat dengan budaya seperti cara

hidup, adat istiadat dan kepercayaan. Dalam kajian ini, konteks pendidikan yang

dilihat menjurus kepada adat istiadat melibatkan kesenian kraf tangan iaitu kraf

tekat. Adat istiadat masyarakat tradisi memerlukan objek seni tampak dan bahan

etnografi. Objek seni tampak ini biasanya mempunyai nilai estetik dan fungsi

tertentu. Bahan etnografi bagi konteks kajian ini melibatkan peralatan domestik

dan objek perhiasan diri.

Seni pembuatan termasuk hasil kraf adalah satu larnbang tamadun

manusia sarna ada secara sosial atau secara individu. Sesuatu kebudayaan itu akan

dimulakan dengan satu pembangunan serta perkembangan perasaan peribadi

seseorang individu terhadap persekitaran. Seterusnya dengan kelompok sosial dan

keagarnaan kerana manusia mempunyai keperluan biologi, sosial dan spiritual.

Oleh itu pembangunan tersebut seterusnya menggunakan seni sebagai satu

instrumennya.

Pengetahuan tentang seni sarna ada pada masa larnpau atau masa kini akan

dapat memperkembangkan dan membangunkan setiap kesedaran serta

pemahaman kita terhadap nilai kemanusiaan yang di dalamnya terdapat unsur

budaya. Malah seni kraf tekat juga merupakan satu bidang yang arnat unik dengan

pengalarnan seni serta dapat memberikan sumbangan yang tidak ternilai kepada

tarnadun dan budaya manusia. Rupa dan bentuk sesebuah masyarakat itu

sebenarnya adalah hasil atau produk budayanya, terutarna sekali aspek sistem

nilai budayanya.

1.2 Pernyataan Masalah

Pembelajaran sosiobudaya merujuk kepada kaedah pembelajaran zaman

tradisional iaitu pembelajaran informal yang didiskripsikan sebagai pembelajaran

sepanjang hayat. Individu memperoleh tingkahlaku, nilai, kemahiran dan

pengetahuan daripada pengalaman harian dan sumber yang berpengaruh dalam

persekitaran seperti keluarga, jiran dan komuniti atau persekitarannya (Conner,

2004).

Sosiobudaya adalan gabungan elemen sosialisasi dan budaya. Sosialisasi

adalah proses penanaman atau pemindahan kebiasaan atau nilai-nilai dan aturan

dari satu generasi ke satu generasi. Para sosiologis menyatakan sosialisasi adalah

sebagai teori peranan. Ini kerana dalam proses sosialisasi diajarkan peranan yang

harus dijalankan oleh individu. Proses yang melibatkan interaksi, asimilasi dan

adaptasi ini secarajangka panjang akan berpindah pula dalam sesebuah kelompok

atau masyarakat.

Budaya secara amnya merupakan cara hidup yang berasal dari perkataan

budi dan daya. Budi dilihat sebagai aspek dalaman manusia yang meliputi akal

dan nilai dan daya merupakan aspek lahiriah manusia yang meliputi usaha dan

hasilan. Budaya mempunyai ciri-ciri seperti perkongsian sesuatu masyarakat,

tidak terpisah dari bahasa dan diperolehi melalui pembelajaran. Edward B. Taylor

(1958) menganggap budaya adalah satu konsep menyeluruh yang melibatkan ilmu

pengetahuan, kepercayaan, kesenian, tata susila dan lain-lain kebolehan serta

kebiasaan yang diperolehi oleh manusia sebagai anggota masyarakat.

Amalan gaya hidup dan peradaban bagi sesuatu masyarakat disebarkan

melalui pendidikan, lahir dari pegangan dan kecenderungan diri masyarakat

berkenaan dalam berbagai bidang hidup, untuk memberi kepuasan dan

merangsang pembangunan hidup masyarakat itu. Bagaimana ia boleh menjadi

amalan gaya hidup adalah berdasarkan sistem warisan yang dipelajari secara tidak

formal tetapi berterusan (Mohd Arshad Hj. Taib, 2009). Masyarakat Kampung

Padang Changkat meneruskan usaha pengekalan pelbagai penghasilan kraf

termasuk kraf tekat bagi tujuan kelangsungan budaya mereka.

Berdasarkan Kamus Dewan (Edisi 4, 2005) memberikan takrifan

enkulturasi merupakan satu perbuatan penerimaan sesuatu melalui budaya

persekitaran. Kamus Wikipedia menjelaskan bahawa enkulturasi adalah proses di

mana manusia belajar keperluan budaya dan memperolehi nilai-nilai serta tingkah

laku yang sesuai atau perlu dalam budaya di persekitaran mereka. Pembudayaan

sering dikaitkan dengan sosialisasi. Ia merujuk kepada pembentukan individu oleh

ibu bapa, individu dewasa yang lain dan rakan-rakan.

Secara lebih jelas, proses enkulturasi adalah proses di mana seseorang

individu mempelajari dan menyesuaikan minda dan sikapnya dengan adat istiadat,

sistem norma dan peraturan-peraturan yang hidup dalam kebudayaannya. Proses

ini bermula sejak kecil oleh setiap warga masyarakat tersebut. Ia dimulai dari

dalam keluarga dan akhimya kepada sahabat-handai, rakan-taulan dan jiran

tetangga. Institusi keluarga merupakan agen utama dalam proses enkulturasi ini.

Bentuk paling awal dalam proses enkulturasi ini adalah meniru pelbagai

tindakan orang lain. Peniruan yang dilakukan akan melibatkan penerimaan

perasaan terhadap nilai budaya yang ditiru. Tindakan peniruan tersebut

memberikan motivasi secara tekal yang diintemalisasikan dengan kehidupan

peribadinya. Intemalisasi melibatkan proses penghayatan terhadap nilai yang

ditiru. Pengulangan peniruan akan menjadi pola yang mantap dan ia menjadi

norma yang dibudayakan terutamanya dalam aspek nilai bahasa dan ritual budaya.

Fasa akhir adalah menyesuaikan diri dengan kebiasaan tersebut dan

menjadikannya sebagai amalan. lni bermakna, individu yang memerhati,


